
Abstract; Park coined the term human ecology, the study of the relationship between humans and their natural, social, and built environments. Park himself explains human ecology as, “fundamentally an attempt to investigate the processes by which the biotic balance and social equilibrium are disturbed, the transition is made from one relatively stable order to other”.
Park found that a key underpinning of his human ecology is the concept of competition. He believed that it is the primary feature of the biotic level of life. He maintained that human restriction of competition is what allows our modern concept of society to exist. According to Park’s papers regarding this topic, “Dominance” and “Succession: An Ecological Concept”, ecological competition can be manifest itself through dominance and succession.
While at the University of Chicago, Park continued to strengthen his theory of human ecology. Along with Ernest W. Burgess developed a program of urban research in the sociology department. They also developed a theory of urban ecology, which first appeared in their book Introduction to the Science of Sociology (1922).
They predicted that cities would form into five concentric rings with areas of social and physical deterioration concentrated in the center and prosperous areas near the city’s edge. This model is known as concentric zone theory, it was first published in The City (1925).
Key words; Human ecology, Urban sociology, Interdisciplinarity, social
Environment, social order

Юуны өмнө энэхүү өгүүллээ бичих болсон сэдэл нь орчин үеийн шинжлэх ухаан болон нийгмийн амьдрал, глобаль түвшинд хүн төрөлхтөнд тохиолдож буй сорилууд, өрнөж буй үйл явдалтай холбоотой юм.
Америкийн судлаач Ж. Даймонд “Буу, Ган, Нян” хэмээх бүтээлдээ нийгмийн үсрэнгүй хөгжил, сүйрэл сүйтгэл нь “Хүн ба хүрээлэн буй орчин” хэмээх амин холбоос, харилцаанд оршин, үр дагавар ололт амжилт, хор хөнөөл нь тодорхойлогдож байдаг хэмээсэн нь өнөө бидний өмнө тулгараад буй цар тахал түүний нөлөөлөл, үр дагавар, хам шинжийг оношлохдоо нийгмийн эрүүл мэнд, анагаах ухаан, биологи, социологи, сэтгэл зүй, нийгмийн ажил, улс төр, эдийн засаг г.м олон шинжлэх ухааны интеграцичлал болох мэдлэг дундын орон зай хамтын хүч, хамтын ухамсарт зан үйл хамгийн тулгуур шинжтэй байгаад үндэслэсэн болно. Иймийн тулд бид “Хүрээлэн буй орчин дахь Хүн” хэмээх концепцийг дэвшүүлэн онол арга зүйн үндэслэл, шинжлэх ухааны мэдлэгийн өвийг судлах нь ирээдүйд социологич, нийгмийн ажилтан, судлаач болох хүмүүсийн хувьд ач холбогдолтой болов уу гэсэн бодлын үүднээс Р.Паркийн сонгодог үзэл санааны талаар санаа бодлоо хуваалцах зорилгын үүднээс эл өгүүллээ бичлээ.
Р.Парк - Америкийн социологийн чанарын аргыг үндэслэгчдийн нэг.Үзэл санааны язгуур нь Спенсер, Кули нар бөгөөд нийгмийн системийн судалгааны онцлог нь нэг талаас анализийн объектын өвөрмөц шинж чанар нөгөөтэйгүүр, нийгэм нь нэгдмэл Экокомплексийн нэг элемент гэж үздэг.

Экологийн зарчмуудын социологийн гүнзгийрсэн судалгаа нь 1920-иод онд Чикагогийн сургуулийн давамгайлах чиг баримжаа болж байсан. Парк, нийгэм ба байгалийн системүүдийн нэгдмэл чанарыг тодотгон тунхаглаж, “нийгмийн экологи” – ийн судлах зүйл, тулгамдсан чанарыг хөндөн тавьж ирээдүй судлалын хамгийн перспектив ШУ хэмээн тодорхойлсон байдаг.
Байгалийн тодорхой нөхцөлд оршин байгаа амьд амьтан болон ургамал амьтан, хүний нийгэмлэг хэмээх загварчлалд судалгааны объектыг авч үзэх шаардлагатай.
Экологи сэтгэлгээний үр хөврөлийг анхлан Аристотель, Теофас нар шим ертөнцийн органик нэгдэлийн талаар эртний сургаалдаа боловсруулсан. Орчин үед тэдгээр судлаачдын дэвшүүлсэн гипотез нь ШУ-ны маргашгүй баталгаагаа болж, ертөнц системлэг шинжтэй агаад түүний элемент бүхэн нь бусадтайгаа зүй тогтолт уялдаатай, тиймээс ч бүхэллэг тогтолцоот нэгдмэл төлөвтэй.
Орчин үеийн нийгмийн экологийн сургаал, нэр томъёолол нь Геккелийн/1878/ “шинэ жам ёсны түүх” –ийн сургаалд боловсрогдсон гэж үздэг. Энэхүү хандлага нь тухайн орчин дахь популяцийн хөгжлийн түүх нь эко - системийн жам ёсны хөгжил хэмээх концепциор тодорхойлогддог. Экологийн хөгжлийн логик нь” хүрээлэн байгаа орчин дахь нийгэм “ хэмээх ШУ-ны онцгой салбарыг үүсгэх шаардлагыг төрүүлж байна. Энэ нь нийгмийн экологи буюу хүний экологи хэмээн нэрлэгдэж болох юм. Экосистем нь хөгжлийнхөө явцад зарчмын чухал элемент болох, экосистемийг хямралд хүргэгч хүний популяцийг судлах, нийгэм ба орчны хамаарлыг авч үзэх хэрэгцээг үүсгэж байгаа юм.
· Танин мэдэхүйн /гносеологи/ түвшинд экосистемийн судалгаа нь амьтан болон ургамлын экологиор хязгаарлагддаг утгаараа дүгнэлт, постулатууд нь бүрэн дүүрэн бус, өрөөсгөл шинжтэй .
· Нийгэм-практикийн түвшинд нийгмийн экологи, экосистемийн судалгаа нь хүрээлэн буй орчин дахь хүний хэт идэвхит үйл ажиллагааны хэм хэмжээ, хууль зүй тогтлыг илэрхийлдэг.
· Аксиологи түвшинд нийгмээс хүрээлэн буй орчиндоо хандах ёс суртахуунаар дэмжигддэг харилцаагаар түүхэн тодорхой үеүдийг ойлгох, тодорхойлох бололцоо олгодог. Энэ бүхнээс дүгнэн үзвээс:
Нийгмийн экологи нь Экологийн мэдлэгийн нэг хэсэг, басхүү нэгэн зэрэг нийгмийн мэдлэгийн системийн бүтцийн элемент юм.
Парк Америкийн Социологи сэтгүүлд нийтлүүлсэн “Human Ecology’’ нийгмийн мэдлэг дэх эко хандлага, нийгмийн харилцааны иерархи шатлалыг доорхи байдлаар схемчилсэн.
· Нийгмийн эмх журам - нийгмийн харилцааны жам ёсны , хамгийн суурь шинжтэй, нийгмийн хөгжил, функци, оршин тогтнох эх үндэс
· Улс төрийн эмх журам
· Эдийн засгийн эмх журам
· Экологийн эмх журам
1925 онд хэвлэгдсэн Парк, З.Бурджесс, Р.Маккензи нарын хамтарсан “Хот” /The City. R.E.Park, E.W.Burgess and R.Mackenzie. Chicago, 1925. P.64./ хэмээх бүтээлдээ хот нь нийгмийн “суперорганизм” хэмээх судалгааны өвөрмөц хандлагыг дэвшүүлсэн. Энэхүү бүтээлээрээ тэрээр социологийн сонгодогууд, арга зүйн үндэслэгчдийн тоонд зүй ёсоор багтдаг.
Парк болон хамтрагчид нь, нийгмийн экологийн хүрээнд хотыг- нийгмийн бүлэг институтуудын онцгой чиг үүрэгт хадгалагдан бэхждэг бүтэцтэй, өвөрмөц төрлийн органик бүхэллэг шинжтэй хэмээн тодорхойлдог.

Нийгмийн экологи нь хотын организмын бүрэлдэл, төлөвшил, хөгжилд нөлөөлөгч, хүчин зүйл спектрүүдийг гаргаж ирэх бололцоо олгодог. Парк, Маккензи нарын энэхүү логикоор “Нийгмийн экологи нь селектив, дистрибутив, дасан зохицолт шинжтэй орчинд хандах хүмүүсийн орон зай, цаг хугацааны хандлагыг судалгаа гэж тодорхойлж болно. Нийгмийн экологи нь эн түрүүнд орон зай цаг хугацааны байрлал, ач холбогдлоор судлагддаг... Хүмүүсийн орон зайн харилцаа нь хувьсал-өөрчлөлтийн үйл явц, түүнд нөлөөлөгч хүчин зүйлс, үйлчлэлцэл, өрсөлдөөн ба сулруулагч хүчин тэдгээрийн мобиль чанарын үр дүн байдаг. Орон зайн харилцаа хувьсах хирээр физик орчин өөрчлөгдөж, энэ нь явсаар социаль болон улс төрийн асуудлуудыг бий болгодог”.
Нийгмийн харилцааны орон зайн бүтцүүд нь Америкийн социологийн экологи хандлагын үндсэн чиг баримжаа, сэтгэлгээний онцлогийг илэрхийлж, нийгмийн харилцааг судлах социологийн анализийн шинэ боломжуудыг нээдэг.
Парк болон түүний хамтрагсад, нийгэм-түүхийн үйл явц нь нийгэм-орчны динамик тэнцвэрийг дэмжихэд чиглэгддэг.
Орчны бүтцийн физик шинж төлөвийг харгалзах нь социогичдод шаардлагатай судалгааны тодорхойн талыг бүрдүүлдэг. Бүхий л харьцааг нэгдмэл системийн тэнцвэрийн үүднээс авч үзэх шаардлагатай.
Энэ нь харьцангуй тогтвортой, эсвэл эвдэгдсэн, эсвэл харьцангуй тэнцвэрт байдал руу тэмүүлэлтэй хөгжил рүү чиглэсэн гэх мэт байдаг. Орон зай, цаг хугацааны шинжүүдийн тодорхойлолт нь энэ тохиолдуудад популяцийг болон хүмүүсийн нийгэмлэг, түүнчлэн тэдний орчны өөрчлөлтийг хэмжих үзүүлэлт болдог.
“Хот” бүтээл нь хэвлэгдсэнээс даруй 10 жилийн дараа Парк илүү тодотгосон тодорхойлолт өгсөн. “Нийгмийн экологи нь -1-рт харьцангуй тогтвортой нэг төлөвөөс нөгөөд шилжих үйл явц, биотек баланс ба нийгмийн тэнцвэрийн дэмжлэгээр хүрсэн түвшинг хадгалж байгаа фундаменталь үйл явцын судалгаа мөн” хэмээн тодорхойлсон.
Нэг үгээр хэлбэл, Паркын тодорхойлолтоор нийгмийн экологийн цөм асуудал нь өнөөгийн манай нийгмийн судлаачдын хувьд ч тулгамдсан шинжийг агуулж байгаа, хямрал ба тэнцвэрийн асуудал юм. “.. Байгалийн баланс нь эн түрүүнд тооны асуудал. Популяцийн дарангуйлал нь идэвхжлийн тодорхой цэгийг халин, байгалийн жам ёсны нөөцийг даваад ирэхэд, зайлшгүй ямар нэг зүйл тохиолддог” /Р.Парк/.
Социологийн ШУ-ны судлагдхууны талаарх маргаан нийгмийн хөгжлийн бүхий л шатанд идэвхтэй өрнөж байсан тухайн цаг үед Парк социологийн  судалгааны  онол  арга зүйн индикаторыг илүү гүн гүнзгий, шинжлэх ухааны бусад салбарын дундын орон зайд интеграцичлах боломжийг нээснээрээ үлэмж ач холбогдолтой байсан.
Судлагдхууны тайлбарлал түүнд хандах хандлага нь эрдэмтдийн судалгааны хүрсэн түвшин, үзэл баримтлал, чиг сургуулийн ялгаатай чанар зэргээс хамааран харилцан адилгүй байдаг ч аль ч үеийн социологичид социологийн тэргүүлэх салбар нь универсиаль социаль бүтэц, тэдгээрийн салаа мөчрүүд нь суурь үүрэг гүйцэтгэдэг гэдэгтэй санал нэгддэг.
Паркийн хувьд нийгмийн систем нь глобаль шинжтэй экосистемийн элемент юм.
Социологи ч тэр экологи ч тэр өөрсдийн үндэслэлийн гол зарчмыг “Системийн” гэж үздэг. Тиймээс дээрх ШУ-ууд нь ойр дөт болохыг “Хот”-ын судалгааны төслөөрөө нотолсон.Тэрээр энэхүү судалгаагаа доорхи бүрэлдэхүүн хэсгүүдэд ангилах замаар хот хэмээх суперорганизмийн мөн чанарт бүтэцчилэлийн шинжилгээ хийсэн байдаг.
· Хотын хүн амын олширлын эх сурвалж, шалтгааны судалгаа
· Хүн амын хэвийн өсөлтийн коэфицентийг тодорхойлох /төрөлтийн хэмжээ нь нас баралтын түвшнээс өндөр байх/

· Миграци буюу шилжих хөдөлгөөний урсгалыг тодорхойлох а/ Улс дотроо
б/ Өөр улс орноос
· Хүн амын сегрегацийн хотын бүсийн судалгаа
· Хүн амын оршин суух, газар зүй, орон нутгийн хуваарилалтын газрын зураг: а/ эдийн засгийн бүсээр
б/ сегрегацийн бүсээр
· Хүн амын өсөлт илэрхий ихэсч байгаа хотын бүсийг тусгайлан судалж, нөлөөлж буй хүчин зүйлүүд, тэдгээрийн үндэслэлийг судлах
· Хүн амын өсөлт буурах үзүүлэлттэй хотын бүсийг тусгайлан судлах.
Энэхүү төсөл нь өнөөдөр экологи ба социологийн ШУ-дын огтлолцолыг зүй ёсоор шаардаж байгаа юм. Үүний тулд хэмжилтийн хос шкалыг хэрэглэхдээ, бүтэцчилсэн хотын орон зай, хөгжлийн цаг хугацааны давтамжуудын харьцуулан тэдгээрийн огтлолцол дээр шилжих хөдөлгөөний урсгал, төрөлт ба нас баралтын түвшинг тайлбарлан үр дүнд системийн анализ хийх.
Бидний өмнө зайлшгүй тавигдах асуулт бол нийгэм-хүн ам зүйн үйл явцыг экологийн хандлагаас гадуур судалж болох уу? .Энэ тухайд Парк “Тээврийн хэрэгсэл ба харилцаа холбоо, автобус ба телефон утас, сонин ба реклам, төмөр, ган байгууламжууд ба цахилгаан шат – энэ бүхэн нь олон хүн төвлөрсөн хотын хүн амын мобиль чанарыг хангахын сацуу хотын экологийн зохион байгуулалтын анхдагч нөхцөл юм.
Дүгнэвээс Экологийн хандлага нь:
1. Хүний амьдрах орон зай, орчин нь зөвхөн байгалийн орчингоор тодорхойлогддоггүй
,нийгмийн-зохион байгуулалттай, технологийн хангамжтай амьдралын орон зай дотор л өөрийн оршин тогтнолын нөхцөлийг хянах, нөхөн үйлдвэрлэх боломжтой популяци оршдог.
2. Хүн амын мобиль чанар болон концентраци /төвлөрөл/ нягтшилын индексүүдийн хослол нь нийгмийн өөрчлөлтийг судлах социологийн болон экологийн нэгдэлийг шаарддаг.
3. Энэхүү хандлагаар хамтын нийгэмлэг ньорчинтойгоо харьцангуй тэнцвэртэйгээр оршин байна уу, үгүй юу гэдэг динамик үйл явцын хэмжилт нь экосистемийн төлөвийг тэнцвэртэй, хямралтай, эсвэл шинэ тэнцвэр лүү шилжих, шилжилтийн хэмээх үнэлгээг өгөхөд чиглүүлдэг.
Паркийн социологийн үзэл баримтлалтай танилцах явцад, экологийн хандлага нь “самодостаточный”/дангаараа хангалттай/ биш үү, заавал социологи руу хандах нэмэлт хэрэгтэй юу гэдэг асуулт урган гардаг. Энэхүү эргэлзээг Чикагогийн сургуулийнхны арга зүй тодорхой хариулт өгдөг. Парк, экологи болон хүний популяциуд нь орчингоос шууд хамаардаг ч эргээд түүнийг хувьсган өөрчилдөг.
Энэ тухайд Паркийн хамтрагч Маккензигийн “нийгмийн тэнцвэр”, “хямрал”, “системийн шилжих төлөв” зэрэг ойлголтуудын анализ ихээхэн сонирхол татдаг. Хүний нийгэм ч мөн адил хөгжлийн тодорхой мөчлөгүүд циклтэй байдаг. Инноваци нь тэнцвэрийг алдагдуулсан ч системийг шинэ циклд авчрах зүй тогтлыг дагуулж болдог.
Паркийн социологийн бас нэг онцлог нь нийгмийн хямралыг судлах арга зүйг тодорхойлсонд оршино. Хямрал нь –олон төрлийн хам шинжүүд, олон хувилбарт үр дагавар, шийдлүүдтэй байдаг.

Хямралын нөхцөл нь бүхий л түвшнийг судлах, экологи, эдийн засаг, улс төрийн, ёс суртахууны системийн хандлагыг шаарддаг.
Тэрээр нийгмийн хямралын судалгаагааны практик төслийн үе шатуудыг загварчилсан.
· хямралын сэтгэл зүйн өрнөлийн үйл явцын судалгаа, илэрлийг эдийн засаг, улс төр, ёс суртахууны хүчин зүйлүүдийг тодорхойлох
· хямралын нөхцөл дэх засаглалын системийн зохицуулах, хянах арга хэмжээ боломжуудыг тодорхойлох
· эдийн засаг санхүүгийн хямралтай холбоотой, улс  төрийн илтгэл, бөөгнөрлийн түрэмгийлэл, радикаль улс төрийн хөдөлгөөний идэвхжил зэргийн хамаарлын корреляцийг судлах
· хэвлэл мэдээлэл, сонин  сэтгүүлүүдэд гарч  буй  мэдээллүүд,  тэдгээрийн нийгмийн үйл явц дахь үүрэг рольд контент анализ хийх
· бодит мэдээлэл авах боломж хомс  нөхцөлд иргэдэд нөхцөл байдлыг таниулах сурталчлах түүний үр өгөөжийн үнэлэх
· нийгэм-эдийн засгийн өөрчлөлт, хандлагын талаар олон хувилбарт таамаглал дэвшүүлэх, анализ хийх
· хот нь “Нервийн төвлөрөл”-ийн систем хэмээн үзэж, түүний илрэлийн хам шинжүүдийг эрт үед нь оношлон гаргах
· судалгааны явцад гипотезуудыг шалгах гэсэн хөтөлбөрийн дагуу төслөө хэрэгжүүлсэн байдаг.
Гол дүгнэлтүүд:
· Популяци нь –нэгдлийн динамик элемент. Тэрээр орчиндоо дасан зохицох замаар идэвхтэй эрэл хайгуулын төлөвд оршдог.
· 19-р зууны сүүл 20-р зууны эхээр биологичид, социологичдын анхаарлын төвд, өрсөлдөөн, тэмцэл зэрэг нь дасан зохицлын хэлбэрүүд, популяцийн орчиндоо зохицох, амьдрах чадварыг хангах дотоод механизмыг ойлгоход анхаарал хандуулах нь нэн чухал байсан.
Парк энэ тухайд “Өрсөлдөөн нь ургамал болон амьтны аймгийн нэгэн адил хүний нийгэмд ч онцгой байр суурь эзэлж улмаар хамтын нийгэмдэгийн задрал бутралд хүргэн.. хямралын тохиолдол бүхэн нь түргэн өөрчлөлт хувьслын шатыг дагуулахаар үл барам нэг системийн өөр нэг харьцангуй тогтвортой тэнцвэрт чанарт хүргэдэг...” / Human Ecology/.
Биологийн болон хүний нийгмийн хоорондын гол ялгаа нь тэмцэлдээн өрсөлдөөн байна уу үгүй юу гэдэгтээ бус харин эдгээр ойлголтуудын агуулгын ялгамжтай байдлаар тодорхойлогддог. Нийгэм нь – түүний үзлээр орчинтойгоо тэнцвэртэй орших өрсөлдөөний эволюци хэлбэрээр хөгждөгийн сонгодог жишээ юм. Нийгэм хэдийчинээ хөгжих тутам, бүдүүлэг варвараас хөгжингүй нийгэм рүү ахих тусам биотик, амьтны тэмцэлдэх, өрсөлдөх тал нь дарангуйлагдаж, илүү хүнлэг социаль шинжээр солигддог.
ЛестерУорд /Нийгмийн мелиорист сургаал/, Фрэнклин Гиддингс /Социологийн үндэслэл/нарын замналаар Парк нийгмийн ШУ-ны асар чухал асуудлыг хөндөн тавьсан. Амьдралын төлөөний тэмцэл ба хүний нийгэм дэх өрсөлдөөний ижил зэрэглэлийн үзэгдэлд хамаатуулан ойлгож болох уу? Энэхүү тезисийг социологид анхлан Г.Спенсер оруулж ирсэн байдаг. Парк, Спенсерийн ойлголтыг харьцангуй орчин үеийн экологоор үндэслэж чадсан.

Хүний нийгэм ба амьтан ургамлын популяци нь зарчмын хувьд өөр төрлийн системүүд. Тэдгээрийн орчиндоо хандах хандлага нь гаднаасаа харьцангуй төстэй боловч мөн чанарын хувьд ялгаатай. Ургамал болон амьтны популяцийн орчиндоо хандах хандлага нь гагцхүү дасан зохицлоор л хязгаарлагддаг. Харин нийгэм нь байгалийн нөөцийг ашиглан оршин тогнох хэрэгслээ үйлдвэрлэдэг.
Тэрээр экосистемд агуулагдаж байгаагаасаа зайлсхийж чаддаггүй. Энэ ч утгаараа, үйлдвэрлэл нь дасан зохицлын өвөрмөц хэлбэр юм. Энэхүү дасан зохицлын өвөрмөц онцгой хэлбэрт харьцангуй автономит шинж, өөрийн хөгжил, нийгмийн өөрийгөө зохион байгуулах шинж бүрэлддэг. Ийм байдлаар нийгмийн системд конкуренци буюу өрсөлдөөн нь өөрийн дотоод механизмыг бүрдүүлдэг объектив шинжтэй.
Парк 1937 онд “Social conflict and the Marginal Man” бүтээлдээ Маргинал хүний асуудалд анхаарад хандуулсан. “... бүдүүлэг нийгмийн нийтлэг үндэслэлүүд нийгэмд байдаг... Нөгөөтэйгүүр, зах зээлийн ачаар хүмүүс харилцан наймаалцах зорилгоор олон газраас хуран цугладаг.. энд л тэд анхлан солилцоо, өрсөлдөөнийг таньж, ашиг сонирхолд баримжаалсан үйлдлүүд, хүйтэн тооцоо нь мэдрэмжээс илүү чухлыг мэдэрдэг. Зах зээл өргөжин тэлэхийн хирээр орон нутаг, садан төрлийн соёл нь илүү өргөн хүрээтэй рациональ зэрэглэлтэй интеграцичлагддаг. Үүнийг бид иргэншил гэдэг”. Маргиналь хүн бол хөгжлийн социаль үйл явцын тод баталгаа юм. Дүгнэвээс, социаль шинж чанарын экологийн моментууыг нийгмийн хөгжил, чиг үүргийн механизмтай холбож өгсөн.
· Парк нийгмийн хөгжлийн механизмыг тайлбарлах оролдого хийсэн. Нийгмийн хөгжлийн механизмын үндэс нь дараах 2 зарчимд суурилдаг. 1/ Залгамжлалын зарчим 2/ Доминацийн зарчим. Доминацийн зарчим нь нийгмийн бүтцүүдийн зохион байгуулалтыг давамгайлан хадгалах замаар нийгмийн тогтвортой байдлыг хангахад чиглэдэг. Харин залгамжлалын зарчим нь биологийн залгамжлах хуульд ямар ч харшлах зүйлгүйгээр нийгмийн нөхцлийг бүрдүүлэхэд чиглэнэ.
Энэхүү хандлагаар экосистем хэмээх ойлголтыг зөвхөн байгалийн ШУ-ны ойлголт төдий үзэх хязгаарлагдмал ойлголтын учир дутагдлыг гаргаж ирсэнд ач холбогдол нь оршдог.
· Нийгмийн экологи нь нийгмийн ШУ-ны практик аспект, хүн ба хүрээлэн буй орчин хоорондын хандлага, тэдгээрийг хянах, цэгнэхийн ач холбогдлыг гаргаж ирэхэд чиглэгдэнэ.
· Р.Паркийн үзэл баримтлал нь социологи дахь Чикагогийн сургууль, түүнийг залгамжлагчдад үлэмж нөлөө үзүүлсэн. Түүний тод жишээ нь 1988 онд Эмос Хаулей
/Нийгмийн экологи/ хэмээх бүтээлээ туурвисан. Тэрээр үндсэн ойлголтоо экосистем хэмээн тодорхойлоод,-Экосистем нь орчин ба популяцийн харилцан үйлчлэх, харилцан хамаарах үйл явц нь технологи ба соёлтой шууд холбоотой. соёл нь аналитик өнцгөөр
харсан экосистем, харин экосистем нь синтезийн өнцгөөс харсан соёл “ хэмээн үздэг.
· Орчин үед 1970-аад оноос “Энвайроментал социологи” үүсэж, иргэншил ба экологийн асуудлын хурцадмал байдлыг судлахад чиглэгддэг.
· Нийгмийн экологи нь бүхэлдээ нийгмийн ШУ-ны практик аспект. Энэ нь Хүн ба Орчны хоорондын харилцааг судлах замаар өөрсдийгөө болон үйл явцыг хянах ач холбогдолтой.
· Паркийн социологи нь нийгмийн зүгээс ихэд дэмжлэгийг хүлээсэн ба нийгмийн тодорхой бүлгүүд, бүхэл бүтэн улс үндэстний экологийн ухамсрыг дээшлүүлэхэд үлэмж нөлөөлсөн.
· Онолыг тодорхой чиглэл нь хэрхэн хэрэглээний түвшинтэй уялдаж болох, нөгөөтэйгүүр социологийн ШУ-ны прогностик үүргийг тодорхойлоход нэн чухал ач холбогдолтой байж чадсанд түүний онцлог оршино.

